2019-жылдын январь-октябрь айындагы айыл чарба жана тамак-аш
азыктарынын экспорту жана импорту боюнча анализи 
(Улуттук статистика комитетинин маалыматы боюнча)
Кыргыз Республикасынын тышкы соода жүгүртүүсү (Бажы статистикасынын маалыматтарынын негизинде), жөнөкөйлөтүлгөн тартипте эсепке алынган жеке адамдардын тышкы соода көлөмүн кошкондо, 2019-жылдын январь-октябрь айларында 2018-жылдын тийиштүү мезгилине салыштырмалуу айыл чарба продукциялары боюнча  14,1% жогорулап 662,1 млн. АКШ долларын түздү. Экспорттук жөнөтүүлөр 26,7% жогорулап 224,1 млн. АКШ долларын түздү, ал эми импорттук түшүүлөр 9,6% жогорулап 531,7 млн. АКШ долларын түзгөн.
Ошону менен бирге 2019-жылдын январь-октябрь айларында айыл чарба, тамак-аш жана кайра иштетүү өнөр-жайынын азыктары жалпысынан 15 633,4 млн. сомго экспорттолгон, бул былтыркы жылдын тийиштүү мезгилинин көрсөткүчүнөн 28,9%(сом менен) жогору. Анын ичинде:

· Мал чарбачылыгынын продукциялары жалпысынан 742,3 млн. сомго же 10 641,2 миң АКШ долларына экспорттолгон, бул былтыркы жылдын тийиштүү мезгилинин көрсөткүчүнөн улуттук валютада менен 16,6% жогору, АКШ доллары менен 9,8% жогорулаган.
Анын ичинен:

· тирүү малды экспорттоо 65,8 миң баш 3 329,9 миң АКШ долларын түздү бул 2018-жылдын тийиштүү мезгилинин көрсөткүчүнөн 31,2 миң башка көп, бирок акчалай түрдө 1 894,9 миң АКШ долларына төмөн;

· тери жана булгаары заттарын экспорттоо 200,9 миң даананы түзүп же 585,1 миң АКШ долларына былтыркы жылдын тиешелүү мезгилине салыштырмалуу 67,3 миң даанага аз болгону менен акчалай 232,1 миң АКШ долларына көп жөнөтүлгөн.
· балдын экспорту 354,3 тоннаны түзүп же 1 477,0 миң АКШ долларына былтыркы жылдын тиешелүү мезгилине салыштырмалуу 98,8 тоннага же акчалай 366,5 миң АКШ долларына көп жөнөтүлгөн.
· балык жана балык азыктары 1 692,1 тоннаны түзүп же 2 598,3 миң АКШ долларына былтыркы жылдын тиешелүү мезгилине салыштырмалуу 1 248,0 тоннага же акчалай 1 860,4 миң АКШ долларына көп жөнөтүлгөн же 2018-жылдын тиешелүү мезгилине салыштырмалуу 3,5 эсеге жогорулаган.
· Өсүмдүк продукциялары боюнча 2018-жылдын көрсөткүчтөрүнө салыштырмалуу улуттук валютада 42,1%га жогорулап, 7 945,2 млн. сомду түздү. Ал эми АКШ долларында да 40,1%га жогорулаган жана 113,9 млн. АКШ долларын түздү.
Бул көрсөткүчтөр өсүмдүк продукцияларынын дээрлик көпчүлүк продукцияларынын экспорттук көлөмүнүн жогорулашынан келип чыккан.

Анын ичинде:

· жашылча жана жемиштер 143,6 миң тонна 88,7 млн. АКШ долларга экспорттолуп, 2018-жылдын көрсөткүчүнөн экспорттун көлөмү 80,9% жогорулап, акчалай жагынан жогорулоо 58,6% түздү. Мындай ажырым жашылча-жемиштердин сатуу баасынын төмөндөшүнөн келип чыккан.
Анын ичинде:

· картошканын экспорттук көлөмү былтыркыга салыштырмалуу дээрлик 4 эсеге көбөйүп, 3 697,2 тоннадан (2018-ж.) 14 557,3 тоннага(2019-ж.) чейин жогорулап, же 10 860,1 тоннага арбын болгон;
· пияздын экспорту  14 938,7 тоннаны түзүп 3 226,0 миң АКШ долларына экспорттолгон. 2018-жылдын тиешелүү мезгилинин көрсөткүчүнө салыштырмалуу накталай түрдө 217,4 пайызды, акчалай түрдө 231,0 пайызды түзгөн.
· жашылча чанактуулар (төө буурчак) 69 565,7 тонна экспорттолуп, бул 2018-жылдын көрсөткүчүнөн 40,7% жогору. Акчалай түрдө экспорт 42,6% жогорулап 53,8 млн. АКШ долларын түздү.
· алманын экспорту боюнча 2018-жылдын көрсөтүлгөн мезгилине салыштырмалуу накталай түрдө 6 403,0 тоннага арбын, же акчалай түрдө 3 эсеге жогорулаган.
· пахтанын экспорттук көлөмү накталай түрдө 7,0 пайызга өсүп, 15 235,4 тонна же 22,7 млн. АКШ долларын түзгөн.
Бул көрсөткүчтөр менен катар эле сабиздин, кызылчанын жана башка мөмө тамырлардын экспорттук көлөмүнүн акчалай түрдө төмөндөшү байкалган башкача айтканда баасы салыштырмалуу төмөн болгон, же 1 178,4 тоннага көп жөнөтүлгөнү менен акчалай 21,0 пайызга төмөн болгон. 
· Тамак-аш жана кайра иштетүү өнөр жайынын продукциясы 6 945,9 млн.сомго же 99,6 млн. АКШ долларына экспорттолду, 2018-жылдын январь-октябрь айларындагы экспортко салыштырмалуу 15,9% жогорулаган.
Анын ичинен: 

· сүт продукцияларынын экспортоонун көлөмү 3 282,4 тоннага көбөйүп, же 22 211,4 тонна 35,8 млн. АКШ долларын түзүп, 2018-жылдын тиешелүү мезгилине салыштырмалуу экспорт натуралдык түрдө 17,3%га, ал эми акчалай көрсөткүчтөр 47,1%га жогорулаган.
Ал эми, эт жана эт азыктары 1 148,8 тоннаны түзүп, 4 268,7 миң АКШ долларына экспорттолгон. 2018-жылдын тиешелүү мезгилине салыштырмалуу экспорттук көлөмү натуралдык түрдө 7,8 пайызга, акчалай түрдө 2 эсеге жогорулаган.

Ошондой эле башка, тамекинин экспорту жана сигареттердин реэкспорттук көлөмүнүн жогорулашы да жалпы көрсөткүчтөргө таасири тийген, же 2 эсеге жогорулаган.
2019-жылдын январь-октябрь айларындагы жалпы республикалык экспорттун көлөмүнүн 14,3% бөлүгүн айыл чарба, тамак-аш жана кайра иштетүү өнөр-жайынын экспорту түздү, ал эми 2018-жылдын тиешелүү мезгилиндеги бул көрсөткүч 12,9%ды түзгөн.

Айыл чарба, тамак-аш жана кайра иштетүү өнөр-жайынын импорту 2019-жылдын январь-октябрь айларында 37 093,4 млн.сомду же 531,7 млн. АКШ долларын түздү, 2018-жылдын тийиштүү мезгилине салыштырмалуу 9,6% жогорулады, анын ичинен:
· Мал чарбачылыгынын продукцияларынын импорту 439,5 млн. сомду же 6 299,1 миң АКШ долларын түзүп, 2018-жылдын көрсөткүчүнөн 19,2%га жогорулаган.
анын ичинен:

· тирүү малдарды импорттоо 190,5 миң баш болуп 1 092,3 миң АКШ долларын түзүп, же 139,0 миң башка көп болуп, акчалай 76,4 пайызга жогорулаган.
· терилерди импорттоо 19,2 миң даананы 45,1 миң АКШ долларын түздү, 2018-жылдын тийиштүү мезгилине салыштырмалуу натуралай түрдө 2,9%га, акчалай 45,0%га жогорулаган.
· Өсүмдүк азыктары 8 621,1 млн. сомго же 123,6 млн. АКШ долларына импорттолгон жана 2018-жылдын тиешелүү мезгилинин көрсөткүчүнө салыштырмалуу улуттук валютада 24,8%, ал эми АКШ долларында 22,7%га көбөйгөн.
Анын ичинен:

· дан эгиндери 144 810,5 тонна көлөмүндө импорттолгон жана 2018-жылга салыштырмалуу 9,2%га көбөйгөн, акчалай түрдө дан азыктарын импорту 46,4%га жогорулап, же 31,0 млн.АКШ долларын түздү;

· жашылча жана жемиштердин импорту 189,0 миң тонна 84,5 млн. АКШ долларын түзүп, былтыркы жылдын тийиштүү мезгилинин көрсөткүчүнө салыштырмалуу натуралдык түрдө жана акчалай түрдө 53,5 – 20,7%га көбөйдү.

Жашылча-жемиштердин импортунун көбөйүшү негизинен томаттын 2018-жылдын тиешелүү мезгилине салыштырмалуу арбын алынып келингендиктен, же 2018-жылдын тиешелүү мезгилинде 3 720,2 тонна 3255,2 миң АКШ долларына импорттолсо, он айда 13 246,1 тонна 7 826,9 миң АКШ долларына алынып келинген. Ошондой эле көрүнүш бадыраңды импортоодо да келип чыккан. Мындан сырткары, ар кандай жаңгактардын импорттосу накталай 4 эседен көп, акчалай бир кыйла жогорулаган.

Ал эми банандын импорту 8 806,4 тоннадан 15 839,6 тоннага чейин болуп, акчалай 3 497,3 миң АКШ долларына жогорулаган.

· Тамак-аш жана кайра иштетүү өнөр-жай продукцияларынын импорту 28 032,8 млн. сомду же 401,8 млн. АКШ долларын түздү, бул 2018-жылдын тиешелүү мезгилине салышырмалуу 5,9%га жогорулаган.
Анын ичинен:

· эт жана эт продукцияларын импорттоо 33 305,0 тонна 31,2 млн. АКШ долларын түздү, 2018-жылдын тиешелүү мезгилинин импортунан накталай түрдө 38,3% жогорулаган акчалай 23,9%га жогору;

· сүт продукциялары 4 588,9 тонна 7 514,6 миң АКШ долларына импорттолгон, 2018-жылдын тиешелүү мезгилинин импортунун көрсөткүчүнөн накталай түрдө 8,4% төмөндөгөн, ал эми акчалай түрдө 2,7%га жогорулаган;

· камыш канты же кызылча канты (1701 коду) импорт көлөмдөрү 2018-жылдын тиешелүү мезгилине салышырмалуу накталай 39,8%га акчалай 39,4%га төмөндөгөн же салыштырмалуу 16 296,7 тоннага аз алынып келинген.
2019-жылдын январь-октябрь айларындагы жалпы республикалык импорттун көлөмүнүн 13,1% бөлүгү айыл чарба, тамак-аш жана кайра иштетүү өнөр-жайынын импорту түздү, ал эми 2018-жылдын тиешелүү мезгилиндеги бул көрсөткүч 11,1% түзгөн.

